
TE AO MAORI O TE WANANGA TAKIURA

He Ao Wairua, He Wairua Tuku lho

Kupu waitara

He rahi nga kupu korero moé ténei ahua o te ao
wairua kei roto i te ao Maori. He hokinga ki te
nehenehe nui o te ao atea, ki tona kunenga mai
ki te ao taroa. Ko tana whakapapa i ahu mai i te
orokohanga:

Te Rakau o Te Ao
|
Te Ao Matinitini = Te Rangi Matinitini
|
Nga atua nui tonu (70)
(Williams, K. K. & T. T. R., 1980)

Ka wehea e Tane-nui-a-rangi 6na matua, katahika ~WHAKAAHUA 1 Te Wananga Takiura. (2009).
patere mai te karakia hai whakapiriia Ranginuiki ~ Te Manu Kaka: Tamaki Makaurau.
te rangi, hai whakatakoto kia mau a Papataanuku
ki te whenua. Kia pamau ai énei tokorua ki 6 raua
ake rohe, ka whakahaeretia nga karakia o te kete
tuauri kia ito te hono o Rangi ki runga, ko Papa
ki raro. Na téra, i uru mai ai te wairua o énei
karakia ki te ao tiroa. Na nga mahi wananga me
nga pakanga a nga atua i rohengia ai te whenua me
ngd moana o ténei ao. Téna atua ki tona rohe, téna
atua ki tona rohe. Ko te ira tangata noa i te ngaro.

pamamao, ka whakahautia e nga tohunga te manu
kaka kia kawea mai to tatau reo tapu ki te whenua
o Aotearoa, te whenua hou i tapaina e te wahine
a Kupe ki nga ao kapua e uhi ana i a ia.

Ka rere mai te kaka me te kawe mai i nga
kakano i roto i tona korokoro. Ko te manatawa,
he whero, i a ia te mana whakatipu. Ko te man-
apou he pango, i a ia te mauri o te reo. Ka puta te
korero: “Taku manatawa, taku manapou.”

Ka puhaina e te kaka nga kakano i runga i te
whenua, he waiwaihia e te ua, ka tipu ko te rakau
tawa. Ka tipu, ka pua, ka whai hua. Téra te mato-
mato o te tipu. Ka rere mai nga manu ki te kai i
nga hua. Katahi ka puta te reo korihi o nga manu.
Te ororeka o nga whakatangitangi i roto i te wao.

E koekoe te tui
E ketekete te kaka
E kuku te kerera.
(Mead & Grove, 2007, wh. 30).

Téra te manu korowhitiwhiti ana, e tioriwari ana
i tona ake reo koroki, i tona reo korihi. He mita
waitl to téna manu, tO téna manu.

Ka tae mai a Maori ma i runga i 6 ratau waka,
ka rongo i nga manu tioriori o te wao nui a Tane.
Tuapono atu, ka taherengia, ka kainga. Katahi ka
whiwhi ia iwi i tona ake mita, i tona ake mita me te
parekareka ki te rongo i to tatau reo e haruru ana.

He riri ano ta te tawa uho,
he riri ano ta te tawa para.
(Williams, 1957, wh. 354).

Ka noho patata tonu énei korero ki te taiao, na te
kaha o taku whakapono i ahu mai te wairua Maori
i te taiao. Ko te “riri” kei roto i ténei whakatauki
he tangi. Ko te “tawa uho” ko te manawa, ko te ha
o te rakau. Ko te “tawa uho”, ko te reo taketake
o te reo okarakia. Kei a ia tona mana me tona ake
wairua. He wairua whakamoemiti ki nga atua.
Ki te hangaia he waka, he karakia whakamanu
ki a Tangaroa. Ki te hangaia he whare tipuna,
he karakia taputapu rawa atu ki a Tane. Ki te
whakatongia he purapura kiimara, he karakia ki
a Rongo-ma-tane. Nga mahi katoa a te Maori i
tukuna tona ha ma te karakia ki te atua e tika ana
mo téna taitai mahinga.

E ai ki a Tatakangahau o Ngai Tuhoe, “Na, ko
Punaweko, ko Tane-te-hokahoka, ko Hurumanu,
ko énei nga putake mai o te manu, ahakoa i te rangi,
i te whenua nei ranei, ko ratau nga pou o énei. Ko
Tane-punaweko nona te manu ngaherehere; ko
Tane-hurumanu nona te manu parae, te manu
moana. Kaore e rikarika te tama a Tumataika e
rere nei.”

Mehemea ka tapahia te rakau, kei waenganui
tonu tona uho (Batley, 1956, wh. 232-244). Ka
tipu tonu te rakau, ko te taikura tuarua, ko te reo

Te Reo Opakekaka

Te Reo Qao

Te Reo Opaki

Te Reo Okawa

Te Tawa Uho

Te Reo
Okarakia

Tawa Uho

WHAKAAHUA 3 Te Wananga Takiura. (2019). Nga Taikura o te Rakau Tawa. Tamaki Makaurau.

MAT JOURNAL PUKAPUKA 8, NAMA 3, 2019



TE AO MAORI O TE WANANGA TAKIURA

okawa. Ko te reo okawa, ko te reo whaikorero,
ko te reo karanga, ko nga moteatea. Ko te tai-
kura te tipuranga o te rakau. I roto i te rakau he
whakatipuranga o te mauri o te reo. Ka uru mai
pea ténei korero, “ko te piko o te mahuri, téra te
tipu o te rakau.” He aha te tikanga o ténei korero?
He aha te wairua kei roto i téra? Ko te tipu o te
tamaiti kia tika tonu. Ko te whakatipuia ratau kia
pai tonu. Ki te piko ratau i te taitamarikitanga, he
raruraru i te mutunga. N6 reira, whakatipuhia kia
tika i te wa e pakupaku ana. Ka tipu haere tonu te
rakau. Ko te taikura o muri mai, ko te reo opaki.
He aha ténei reo 6paki? Ko te reo o nga kura, ko
te reo o te kainga, ko nga kiwaha, ko nga purakau,
ko nga pakiwaitara, ko nga korerorero noa iho i
waenganui i te tangata. Ka tipu tonu te rakau, ko
te reo 6ao téna. Me tipu te reo e ora ai. Kua uru
mainga ahuatanga hou kirotoite reo ara, te roro-
hiko, nga waea pukoro, nga ahuatanga o ténei ao
hurihuri. Kua uru mai nga taonga kaore he ingoa
Maori, engari, ka hoatu e tatau he ingoa. I te kore
e whakaingotia e tatau, ka mate haere te reo. No
reira, me hoatu he ingoa tika e hangai tonu ana ki
te mahi a téna taputapu. Na, ko te reo i muri mai
i téra, ko te reo opanekaka. Kua hoki ano ki nga
kupu panekaka. He aha téra reo? Ko te reo kei te
tika te rere o te korero engari kua uru mai he kupu
Pakeha ki roto i te reo. Kua uru mai ranei he kupu
Maori ki roto i te reo Pakeha. He panekaka téera.
Ko te pane, he rite ki te mahunga o te kaka. He
kapo noa iho mai i nga kupu, kapo kupu, a, ki
étahi, ko téra ko te reo o te tame heihei. He aha te
reo o te tame heihei? Ké-ké-ko, engari kua uru mai
téra ahua o te reo whakauruuru. (Stokes, Milroy,
& Melbourne, 1986; Williams, 2018).

Kei te patai atu ahau inaianei, he aha te “6”?
Ara, ko te 6 o te okarakia, o te okawa, o te opaki,
o te 0ao me te opanekaka? He aha te “6” kei
reira? He kai. N6 reira, ko te kai a te tangata ko te
korero. He kai. Ko te amorangi ki mua, ko te hapai
0 ki muri. He aha ratau? Ko nga tangata tunu kai.
ahu maiite kakano t6 tatau reo ataahua, nga kupu
katoa kei roto, he ataahua. Na, i te wa i haramai
nga manu ki te kai i nga hua ka whiwhi nga manu
i étahi reo rereke. Ka whiwhi te tirairaka i tona
ake reo, ka whiwhi te koekoea i tona ake reo, ka
whiwhi téna manu i tona ake reo. Koinei te uho
kei waenganui, ko te uho o te tawa. Ma te uho
tawa tonu e whiwhi ai nga manu i 6 ratau reo. Ka
whiwhi te tiil i tona ake reo, ka whiwhi te kaka i
tona ake reo, ka whiwhi te kererti i tona ake reo.

He aha téra ahua o nga manu? He momo reo,
no reira he mita komuhumuhu, he miharo. Ka
haramai a Maori ma, ka kai i nga manu, ka whi-
whi ratau i te aha? Ka whiwhi ratau i 6 ratau

ake mita me te ataahua o nga mita o téna rohe,
o téna rohe, o téna rohe. Ataahua te tangi mai.
I roto i te ngahere ka kuka hoki te kerera. He
rahi nga mahi aromatawai kei roto i énei tangi.
He rahi nga mahi arotakenga mo aua tangi. He
kaupapa aromatawai Maori? Na, he aha ténei ki
0 koutou whakaaro? Ko te roro o te tangata? Ko
nga korero mo Tane i piki ra ki nga rangi tahaha
ki te whakahoki mai i nga kete o te matauranga?
Ka piki a Tane i runga i tona hiringa. Ka hoki mai
ia me tétahi atu ahua i a ia. He aha téra? Ae, ko
te ira tangata. Te ira tangata nei, he whakanoho
i te tangata ki te ao. I nga mahi hangahanga. Kua
taea te katoa o nga mahi i runga i a Hineahuone
e nga atua, engari, kaore i te whiwhi ha. No wai
te ha? N6 hea te hauora?

I hangaia te tinana o Hineahuone mai i te one
nei o Kurawaka. He korero atu ano kei roto i
téra, engari, kua hangaia 6na karu, ona taringa,
a roto i a ia. Kua hangaia te katoa. Na, ko te ha,
kei te ngaro me nga kete o te matauranga kei te
ngaro. Na, ka whakahokia mai e Tane, katahi ka
kimihia te wahi hei whakauru ki a Hineahuone.
Na To te ha. Koinei i piki ai a Tane, a Tawhaki
ranei (kei to iwi te tikanga), a, ka piki ia ki te tihi
o nga rangi, katahi ka whakahokia mai taua ha,
me tétahi atu taonga. Ko te ira tangata téra. Na,
ko nga pukapuka o naianei he korero ngawari mo
te ira tangata. Akene pea, ka whakauruhia te ha
ki roto i a Hineahuone e Tane, e Io tonu ranei.

Me hoki ano ki te wa i whakatongia e Tane te
ira tangata ki roto i te uwha, ki a Hineahuone. Ka
titia atu ki roto i nga karu, kaore i tika. Ka puta
ké mai ko te pikaru, ko te toretore. Ka titia atu
ki roto i nga taringa, kaore i tika. Ka puta ké mai
ko te kapia, ko te kea. Ka titia atu ki roto i te ihu,
kaore i tika. Ka puta mai ko te hapé. Katahi ka
whakauruhia atu ki roto i te waha, kaore i tika.
Ka puta ké mai ko te haware. Ka heke mai ki nga
kekeé, ka whakatakotohia ki reira, kaore tonu i
tika. Ka puta ké mai ko te werawera. Katahi ka
heke rawa ki raro ki nga kuha, ka werohia atu, ka
karakia, a, ka pai mai te takoto i roto i te whatu
o Tiwhaia. Ko te kainga taturu ténei o te whare
tangata.(Smith, 1913-1915.)

Te Ao Mariko

Ka kapo atu hoki te Ao Mariko i te ia, i te kiko, i
te wairua o énei whakaaturanga. Ara te kunenga,
te korihi, te tiorooro, te paorooro, te patupatu, te
ngote i te 4, nga hihi i te whitinga mai o te ra, nga
hau tomairangi o te ptiaotanga o te atatu, hei anga
miharo, kia riro i te tangata he reo korero mona.

He rite ki te tinana o te tangata. I hangaia mai
i te uku o Papataanuku hai kaitiaki i te wairua.

(WHAKAAHUA 4 Te Wananga Takiura. (2019).
Te Hue o Te Wananga Takiura. Tamaki Makaurau

Na, ko te wairua nei he rahi ona ahua, he ataata,
he whakaata, he kéhua, he tiramaka, he whakaaro
matakite, he awe, he iri, he hamano, he hau, he
tiramaroa, he ngao, he moemoea ranei. Ahakoa
mate te tinana, ko te wairua e kore e mate, engari
ka hoki ki a Io-matua-kore, te takenga mai o nga
mea katoa. E ki ana te korero, ko te pi o te wairua
iwhakatongia e Io i te wa i hangaia nga whatu o te
pépi i roto i te kopt o te whaea. Ka kite a-hinen-
garo, he matakite, he kite an6 a-wairua. Koinei te
mana i kohatia mai e To mo te whanuitanga atu
o ténei mea o te wairuatanga. He mutunga kore
(Melbourne, 2011; Williams, K.K. 1999).

Ko te matauranga Maori ko nga mohiotanga
tuku iho. “E hao nei e ténei reanga, Te Toi
Huarewa Tipuna” (Nepe, 1991, wh. 1). Na te
mana Maori i to ki te whenua hai whakanui i
tona reo matauranga, i tona reo rangatiratanga.
Na te Maori i poipoi. Nana i whakamahi te mana
o tona reo whaioio hai tiki atu i nga ariatanga
tawhito o onamata. He tapu, he motuhake ki
te Maori 6na matauranga. Ko tona orokohanga
mai i Rangiatea, i a Io ra an6. Koia nei te whare
wananga Maori tuatahi i hangaia ki te Toi-o-
nga-rangi, ki te rangi tekau ma rua, te kainga o
lo-matua-kore, o lo-te-wananga.

Ko Te Aho Matua tétahi kaiarahi i nga kura
kaupapa Maori. Ko Te Aho Matua, he oati, he
matapono taumauri, he horopaki Maori e whaka-
rewa ana, e whakahiamo ana i nga matauranga, i
nga tikanga, i nga pumanawa, i nga waiaro, i nga
uara o te hapori Maori e ahu mai ana i te hoho-
nutanga o te ao onamata o nga matua tipuna. |
runga i te kaupapa rangatira o te whakangungu
tauira hai kaiako i roto i nga kura kaupapa Maori,
ka noho mangai matatoa nga pia, hai reo marama
ki te whakaputa i nga tikanga matauranga Maori.
Na téra, me hira, me niwha te td a Te Wananga

Takiura ki te whakaako i te tauira kia ikeike te
taumata o ona mohiotanga. Kia turuturu pourewa
ano hoki te ahua o tana td me te pupuri pamau
tonu i te toitupu o ona matauranga Maori hai
kawenga ki roto pu i te matotoru o te hapori Maori
e pukaka ana te hiahia ki te ako.

Ko te ahureitanga o ténei wananga takiura me
ana kaupapa Maori motuhake, ko te matapuna,
ko te thapapa hoki o te horopaki o nga mahinga
reo Maori whanui tonu. I orokohanga mai te kau-
papa Maori i nga hohonutanga o te ao taukiuki,
o te tohunga pupuri, muna i énei whakakitenga
porehu ki a ia ake. He awenga, he mana to te
hohonutanga o énei matauranga, o énei wairua, i
runga i nga whakaaro, i nga maramatanga, i nga
whakamaori, i nga pahekohekotanga o te Maori
e whai ana i tona ao Maori.

He aha ténei mea te “kaupapa Maori”? Ko te
kaupapa Maori, he whakaariatanga o te matau-
ranga Maori i whakapapahia mai, i whaikorerohia
mai, i karakiahia mai e nga reo o nga tohunga
taukiuki o nga whare maire, o nga whare kura, o
nga marae kura. Ko te kaupapa Maori, he wha-
karitenga toitupu hai punaha wawao atu, arai
atu i te awenga o te ao auraki. Ko te kaupapa
Maori, he tukanga ma te Maori hai whiriwhiri,
hai hanga whakaaro, matauranga taporo hoki.
Hangai tonu te punaha matauranga o te kaupapa
Maori ki te hapori o naianei. I nga wa ka tt mai,
ka ahei te hunga e koingo ana ki ténei kaupapa ki
te whakatairanga i 6 ratau akoranga, ki te whai i
nga momo kowhiringa matauranga Maori e watea
ana ki a ratau.

Ko te reo te kakahu o te whakaaro, te huarahi ki
te ao turoa o te hinengaro. (Henare, 1981, wh. 5)

Ko te reo Maori anake te reo taketake e ahei ana ki
te kawe i te hohonutanga, i te toituputanga o énei
kaupapa matauranga Maori. Ko nga matapono
o Te Aho Matua mo6 nga kura kaupapa Maori,
kua kopanihia ki te reo Maori, ka noho hai pou-
tokomanawa mo6 Te Wananga Takiura o Nga
Kura Kaupapa Maori o Aotearoa. Ka whakamaori
i te wairua, i te taiao o te akomanga kia tipu ai te
whanaungatanga, te matemate-a-one i waenganui
i te katoa i runga i te mahi tahi a te tuakana me
te taina, i runga ano i te tautoko, i te awhina, i te
opeope me te poipoi tétahi i tétahi. Ména ka whai i
te taumata o te reo, ka rongohia, ka whakaakohia,
ka whakamahia nga pumanawa, nga pukenga,
nga auahatanga, nga pohewatanga o téna, o téna
tangata. Ko te whakapono o te tauira ki tona
mauri, ki tona tapu, ki tona mana, ki tona ihi, ki
tona wehi te mea nui. Ko te kite a-kanohi, te rongo

a-taringa, te rongo a-wairua, te mahi a-tinana me
te korero a-waha nga huarahi hei whakamatau-
tau, hei arohaehae, hei aromatawai i a ia ano.
Ko te maramatanga o te tauira ki énei ariatanga
0 te mana atua, te mana tangata, te mana reo, te
mana whenua, te mana o te ao taroa. (Pere, 2004 ;
Williams, 2008).

E hao nei e ténei reanga Te Toi Huarewa o nga
Tipuna. Ko ténei te whakapapa e here nei i nga
whakaaro o Te Wananga Takiura. I timata ténei
kaupapa whakaako i te tamaiti ma te reo Maori
anake, i te Kura o Ruatoki, i te tau 1977, engari
taturu tonu i te tau 1978. He kura reo Maori nohi-
nohi ano t6 Ruatoki mo a ratau tamariki nohinohi.
I muri iho, i ara ake nga kohanga reo o te marae o
Waiwhetu i te tau 1982, o Hoani Waititi i te tau
1983, o Te Awhireinga i te tau 1984. I timata te
Kura Kaupapa Maori o Hoani Waititi Marae i te
tau 1985. Na te kore kaiako whiwhi réhitatanga
mo roto i nga kura kaupapa Maori, ka hangaia
Te Wananga Takiura o nga Kura Kaupapa Maori
o Aotearoa hai whakangungu tauira whakaako,
i roto i te Kura Kaiako o te Whare Wananga o
Tamaki. I timata ténei wananga Maoriite 7 o
Huitanguru 1990.

Ebhara abau i te rangatira, he ata ahau no te
tangata. He whakamarama ténei i nga whakahaere
0 nga ahuatanga rangahau i roto i nga marau-
tanga o Te Wananga Takiura. Ko nga matauranga
Maori me nga matauranga o te ao onamata, nga
aria whakau i te ataahuatanga o te reo Maori, te
wairua Maori, te whakaaro Maori, te ao Maori
me oOna tikanga katoa, ki roto i te tauira. Ka tipu,
ka puawai te hihiri ki te rangahau i te ao taroa
me te ao taiao. Kei nga matapuputu Maori nga
whakaaro toitupu, nga huarahi mai i te ao turoa
ki te hinengaro. Ko ta Te Wananga Takiura, he
whakarei i te tino rangatiratanga o nga iwi Maori
katoa o te motu, me te whakatiketike, te whaka-
hiamo i taua mana kia kaua e riro ma tangata ke
atu, ma iwi ké atu e tohu, e whakataupoki ranei i
ténei mana motuhake.

Te putanga mai o nga tae ki te ao. Ka ata
whakahokia nga korero ki te timatanga o te ao
Maori, ki te Kore, ki te Po, ki a Ranginui raua
ko Papataanuku. Ka pupt ake nga tautohetohe
i waenga i a raua tamariki. Ko te wehenga téra
me te orokohanga mai o nga tae ki te ao. Ka
whakaakohia nga tauira o Te Wananga Takiura
ki te ahunga mai o nga tae matua, me te putanga
mai o nga tae hou kua ranua. Ka titiro ki nga
herenga ki te taiao me te mahi i nga kotuhituhi
kowhaiwhai me 6na whakamaramatanga. Ka
tukuna nga whakaaro pohewatanga o nga tauira
kia rere, i te wa ka whakairoiro i a ratau hoe. Kia

makinakina ki uta, kia mataratara ki tai. E hi ake
ana te atakura.

Huakina mai te tatau o t6 whare. Ko te Whare
Pukapuka, he whare korero e whakahaerehia ana
i raro i te marumaru o Te Wananga Takiura. Ko
ta te Whare Pukapuka, he tautoko, he hapai i
nga mahi whakaako a nga kaiako. I roto i ténei
whare pukapuka, ka ahei te tauira ki te rangahau i
tona tuakiritanga, i ona tatai whakapapa. Ko nga
mahi kei roto i ténei whare, e hangai pu ana ki
nga ahuatanga katoa o te matauranga Maori, o te
whakaaro Maori. He wananga, he maramatanga
kei roto i nga korero taukiuki, mai i nga tuhinga
o nehera. He reo okarakia, he reo okawa, he reo
opaki, he reo 6ao, he reo 6panekaka kei roto i
nga pukapuka. Otira ma te rangahau, ka kitea he
korero uruuru-matua, he korero uruuru-tawhito,
he korero uruuru-aronui. Ko nga painga mo te
katoa, hai huruhuru mo nga pi ka rere. He manu
hou abau, be pi ka rere. (Harvey, 2017, wh. 4)

Whaia te pae tawbhiti kia tata, whakamaua te
pae tata kia tina. Ko te rumaki reo tétahi huarahi
whakaako i te reo ki te hunga e hiakai ana. Ahakoa
he paku te reo, he kore reo, te pakari ranei o te
whakahua, koina te take ka haere mai nga tangata
mai i nga topito o Aotearoa, o te ao, ki te whai i
ténei huarahi ako, hei whakatutukiitéra o o ratau
wawata i roto i te tau kotahi. Hei te mutunga o
te tau, kua panonitia 6 ratau whakaaro Pakeha
ki te whakaaro Maori. Kua mohio te tauira ki te
korero Maori, i1 6na ake whakaaro kia to maia,
kia to pakari ia ki te whariki i ona whakaaro mo
nga kaupapa maha.

He oranga ngakau, be pikinga waiora. Ka
hauhaketia nga kai, ka whakato ki te rua, ka
tau nga mahi a Réhia, a Hakinakina, i heke iho
i a Tanerore, i a Tumatauenga. I tukuna kia ako
i te mataharahara, i te harakoa, i nga takaro, i
te ki, i nga waewae nuku, i te mau rakau, hei
whakakori i te tinana, hei whakakoi i te hine-
ngaro, hei whakamataara i te mauri ohooho o te
tangata. Kei Te Wananga Takiura ano te mana ki
te whakaako, ki te whakapakari i énei takaro tuku
iho hei akoranga ma nga tamariki.

“Waiho ma te miharo tatau e arahi.”

Te mana o te reo kata. Ka whakaarahia ake nga
kupu korero kua roa e moe ana, ki te whakaht ake
i te mana ororeka o te reo Maori o Te Wananga
Takiura. Ka tirikohu atu ki roto i nga purakau,
pakiwaitara, moteatea, haka, whakatauki, waiata,
kiwaha, mahi a réhia, kia pakaru mai ai te ha o
te reo. Ko ta Te Wananga Takiura he whakato,
he whakaparekareka i énei korero tawara hei

akoranga ma nga tamariki ahakoa te reanga. Ka
ora i te reo kata. Ka mate i te reo kata.

Ko te wehi ki a Thowa te timatanga o te matau-
ranga. E whakahawea ana te whakaaro kore ki te
whakaaro nui ki te ako. Whakarongo e taku tamaiti
ki te ako a tou papa. Kaua hoki e whakarérea te ture
atou whaea. A, ka waiho hei whakapaipai ataahua
mo tou matenga, hei mekameka whakapaipai mo
tou kaki. (Paipera Tapu: Whakatauki, Verse 8.)

Koinei nga kupu a te Hahi Ringati i noho hei
taituara, hei oati mo te Kura Reo Rua o Ruatoki
i te tau 1977. Kua noho hoki énei kupu hei korero
tawharau, hei kupu matapono moé Te Wananga
Takiura.

Ite orokohanga mai o te whakaako reorua, iahu
mai ki te Kura o Ruatoki tétahi whakaaturanga
no Poihakena, “Not to Lose You, My Language”
(Reading, 2014). Ko te whainga matua o ténei
whakaaturanga, ko te whangai i te whakaaro ki
roto i nga tamariki, he taonga t6 ratau reo me 6na
tikanga. E ai ki a Spolsky (1985, 1986), i hangai
pu te whakaaturanga nei ki te orokohanga mai o
te Kura o Ruatoki i ti hei kura reo rua tuatahi o
roto o Aotearoa i te tau 1976. Heoi, na te Komiti
a Marshall i tono atu ki tétahi tangata n6 tawahi
kia haramai ki te wharua o Ruatoki ki te arotake i
te hotaka i reira me te to hei mangai mo6 te NZCER
irunga i tona matatau ki te kaupapa reoruatanga.

He iti te mokoroa e hinga te puriri. Na, me
hoki atu ki nga mahi a Kaa Williams raua ko
Tawhirimatea Williams i te wa i whakatongia te
reo ki nga tamariki i te Kura o Ruatoki. Na raua i
whakatau ki te taha o Ngai Tuhoe te ahuatanga o
te ako i te reo. Me tiki atu te whakaaro taumauri
o te reo, hei whakaako i nga tamariki.

Ka huri ki te Kohanga, ki nga mokopuna e poipoia
ana, e mirimirihia ana, e whatiwhatihia ana i roto i
te poho aroha o 6na marae. Ka hoki nga mahara ki
toku ake whakatipuranga i te kainga, e kiia ana ko
te Kohanga o te Tuawhenua, ko Ruatahuna téra.
Ko te ngahere toku whakaruruhau, toku maru aio
pipi. Koinei toku papatakaro. Koinei toku whata
kai. Ka rongo a kiri i te haukt o te whenua, i te
ngaeheehe o nga rau kauru o nga tamariki a Tane.
Koinei nga reo korihi ka rongohia e te taringa o
te mokopuna. Koinei nga reo o te manu e uiui
ana toku hinengaro i a te wa, i a te wa. Koinei te
orokohanga mai o to tatau reo hei reo uimakihoi.
(Williams, K. K. 2011, wh. 2)

Hei ahurea toitupu te timatanga o te ata titiro ki
te reo o te taiao o Ngai Tuhoe. He ao e here ana i

te tatangi o nga manu ki te nohonga o te tangata.
He tawharau i te tangata, i te noho hei tini o
Mahoihoi, kia rere ai te reo mariko a-ngaherehere
kia rite ki te reo wairua o te tamaiti.

Ko nga momo reo na raua i whakatau i roto
i te rumakitanga o te reo o Ngai Ttuhoe, he reo e
marama al te tamaiti, e rangona ai e te tamaiti, e
mohukihuki ai te tamaiti kia tangata whenua ki
roto 1 a ia.

Ka tipu ma te reo ku, i te reo ngu, i te reo
wheéwhi, i te reo kiri kokikoka, i te reo terein-
awhita, i te reo pipipipipipiteri, i te reo tiowene,
i te reo tloriariweta, i te reo kakariki, i te reo
koukou, i te reo ketekete, i te reo koko kokako, i
te reo kekokeko, i te reo teiteitititei, i te reo piripiri,
i te reo riroriro, i te reo korukoru, i te reo koiri,
i te reo oioi. Ana, kia puta he oro, he kupu iere,
he kupu whakareia i te whakaaro o te tamaiti, ka
puta ki te taiao.

Kaore he paku aha e pahawa, ki te kore te
reo mariko e pupuri i te wairua, i te hamano, i te
tiramaka, i te ngao, o t0 tatau reo rangatira.

Ko tatau tonu nga ra nga mahuri totara e noho
thtei ana.

Rarangi Kupu

hamano invisible presence/ immortal
presence

mataharahara clear heart

mohukihuki keen, yearning, thrill

ngacheehe to rustle, murmur

reo kakariki

reo kekokeko
reo ketekete

reo kiri kokikoka
reo koiri

reo koko kokako

reo korukoru
reo koukou
reo ki

reo ngu

reo oioi

reo pipipipiteri
reo piripiri

reo riroriro
reo teiteitititel
reo tioriariweta
reo tiowene
reo whéwhi
taporo

tatangi

song of the parakeet

song of the pukeko

to chirp, chatter

early morning song

swaying language of the body

a songbird that imitates the
song of the kokako

song of the turkey

to hoot like the owl

c00, low inarticulate sound
to be speechless, silent
continuous language of the sea
to chirp, squeak
chitter/chatter of insects

song of the grey warbler
amplitude, song of the fantail
loud, resounding

cry, call of a bird

small, slim

exclusive

to rattle, jangle

tloriwari bird songs

tiorooro to make harsh high-pitched
sound

tiramaroa mysterious light

tirikohu to dive, plunge, plummet

toitupu continuous growth

tomairangi dew/moisture

whakareia to ornament, embellish

